
Pauline Basile Pace
(l-appellata)

vs.

Malta Football Association
(l-appellanta)

II-Qorti,
Preliminari

1. Dan huwa appell imressaq mill-Malta Football Association (minn issa ’l
quddiem “l-appellanta”), minn decizjoni moghtija mit-Tribunal Industrijali fl-1

ta’ Ottubru, 2019 (minn issa ’l quddiem “id-decizjoni appellata”), li permezz

taghha t-Tribunal Industrijali (minn issa ’l quddiem “it-Tribunal”), iddecieda li I-
appellanta ghandha thallas kumpens ta’ sitta u erbghin elf u tmien mitt Euro
(€46,800) lill-appellata, wara li b’decizjoni ohra tal-istess Tribunal tas-27 ta’
April, 2017, dan kien iddecieda li t-tkeccija tal-appellata mill-impjieg kienet
wahda ingusta u kontra I-ligi, u ghalhekk l-appellata kellha terga’ tinghata |-
impjieg lura. Dan l-appell huwa limitat ghal dak li gie deciz bis-sentenza tat-

Tribunal tal-1 ta’ Ottubru, 2019.

Fatti

2. Ir-rikorrenti kienet ilha impjegata mal-assocjazzjoni intimata mit-8 ta’
Marzu, 1993, bhala parti fil-Legal and Football Governance Department, meta
fit-3 ta’ Jannar, 2014 hija giet infurmata permezz ta’ email stampata, li thalliet
f’envolope mar-receptionist tal-assocjazzjoni intimata, li I-impjieg taghha mal-
istess assocjazzjoni kien gieghed jigi tterminat. Ir-rikorrenti tghid li t-tkeccija
taghha mill-impjieg sehhet minghajr ma kien hemm raguni valida u suffi¢jenti
fil-ligi ghal dan. Fir-rikors originali mressaq mir-rikorrenti quddiem it-Tribunal,
hija kienet talbet li I-assocjazzjoni intimata tigi ordnata terga’ timpjegaha mill-
gdid, kif ukoll li hija tinghata kumpens xieraq stante t-terminazzjoni mill-

impjieg minghajr ebda raguni gusta fil-ligi.

L-intimata wiegbet li t-talbiet tar-rikorrenti huma infondati fil-fatt u fid-dritt u

li t-terminazzjoni taghha mill-impjieg sehhet ghal raguni valida, gusta u

sufficjenti fil-ligi. L-intimata spjegat li |-impjieg tar-rikorrenti gie tterminat
minhabba assentejizmu kontinwu u mhux awtorizzat minn fuq il-post tax-
xoghol, li wassal lill-intimata biex takkuza lir-rikorrenti b’abbuz tal-pozizzjoni

taghha, kif ukoll b’abbuz tar-rizorsi tal-intimata.

Mertu

3. Ir-rikorrenti spjegat li [-ahhar gurnata li hadmet mal-intimata kienet fit-2
ta’ Jannar, 2014. Meta rrapurtat ghax-xoghol fit-3 ta’ Jannar, 2014, hija
nghatat envelope b’email fih, li kienet tispjega li I-impjieg tar-rikorrenti kien
gieghed jigi tterminat, bir-ragunijiet ghalfejn ittiehdet din id-decizjoni. Ir-
rikorrenti tghid li hija ma nghatatx |-opportunita tispjega ruhha mad-dirigenti
tal-assocjazzjoni intimata, u fit-3 ta’ Jannar, 2014 stess kien inghalaqg I-email
account taghha, kif ukoll ittehdulha |-kompjuter u xi dokumenti |i kienet
gieghda tahdem fughom. Ir-rikorrenti spjegat ukoll li fis-snin kollha li hija
kienet ilha impjegata mal-assoc¢jazzjoni intimata hija gatt ma nghatat twissija

jew charge minhabba xi nuggas taghha fuq il-post tax-xoghol.

4, It-Tribunal Industrijali ddecieda dwar dan il-mertu f'decizjoni moghtija
fis-27 ta’ April, 2017, fejn wara li ghamel konsiderazzjoni tal-provi kollha li

ngabu quddiemu, iddecieda illi:

“F’'dawn il-kunsiderazzjonijiet it-Tribunal Industrijali jikkunsidra |-mod kif gie
terminat I-impjieg tar-rikorrenti, li permezz ta’ email li giet moghtija lilha mir-
receptionist giet infurmatha li l-impjieg taghha gie tterminat b’mod sommarju,

jigifieri li giet imkeccija minn fuq il-post tax-xoghol instantament. It-Tribunal
Industrijali f'dawn il-kunsiderazzjonijiet jikkunsidra wkoll Ii minkejja li I-email tat-
terminazzjoni tal-impjieg, I-Assocjazzjoni nfurmat lir-rikorrenti x’kienu r-ragunijiet li
kienet ged tittermina I-impjieg taghha pero I-punt principali jibqa’, li I-Assocjazzjoni
ddecidiet li r-rikorrenti kienet hatja minghajr ma qabel tatha l-opportunita li anke
jekk trid bil-persuna tal-ghazla taghha tiddefendi b’mod xieraq il-kaz taghha.

F’diversi okkazjonijiet, dan it-Tribunal Industrijali kemm-il darba sahagq, li meta jkun
hemm kaz ta’ dixxiplina fil-konfront ta’ impjegat u jkun jirrikjedi li jittiehdu passi
dixxiplinarji fil-konfront tieghu, min ihaddem ghandu jinforma lill-impjegat bil-
miktub x’kienu n-nuqqasijiet tieghu u jindikalu d-data u I-hin meta se tkun I-ahhar
laqgha biex I-impjegat anke jekk irid ikun assistit b’persuna tal-ghazla tieghu, biex
jiddefendi I-akkuzi li jkunu qed isiru fil-konfront tieghu.

Wara li t-Tribunal Industrijali ra u kkunsidra l-istatements of case tal-partijiet, sema’
u evalwa l-evidenza tax-xhieda prodotti, ra u kkunsidra d-dokumenti esebiti u
pprezentati, ra u kkunsidra s-sottomissjonijiet finali u dawk addizzjonali tal-partijiet
isib u jasal ghall-konkluzjoni, li r-rikorrenti gie miksur lilha d-dritt tal-principju tal-
gustizzja naturali meta I-impjieg taghha gie tterminat b’mod sommarju u ma gietx
moghtija l-opportunita li b’mod xieraq tiddefendi I-kaz taghha. Ghaldagstant, dan it-
Tribunal Industrijali jiddeciedi li t-terminazzjoni tal-impjieg taghha hija ingusta u
saret bi ksur tal-ligi. It-Tribunal Industrijali jiddeciedi wkoll Ii hija terga’ tinghata I-
impjieg lura mal-Malta Football Association fi zmien hmistax-il gurnata minn din id-
decizjoni.”

Minn din id-decizjoni gie intavolat appell kif ukoll appell in¢identali quddiem
din il-Qorti diversament preseduta, liema appell gie deciz fit-23 ta’ April, 2018.
Ir-rikorrenti Pauline Basile Pace ilmentat li minkejja li t-Tribunal Industrijali sab
favur taghha fis-sens li ddecieda li t-tkeccija taghha mill-impjieg kienet wahda
ingusta u bi ksur tal-ligi, ir-rimedju moghti lilha ma kienx adegwat sabiex
tissewwa |-hsara sofferta minnha meta ma nghatatx smigh xieraq. Ir-rikorrenti
sostniet li sabiex il-hsara sofferta minnha tigi rimedjata, hija kellha mhux biss

tinghata l-impjieg lura, izda t-Tribunal kellu jassigura wkoll li hija titpogga fis-
sitwazzjoni li kienet fiha gabel |-impjieg taghha gie tterminat, u li hija mhux
biss kellha tghaddi minn process ta’ dixxiplina fejn tithalla tiddefendi ruhha kif
inhu xieraq, izda wkoll ghandha tigi kkumpensata ghaz-zmien li gattghet
quddiem it-Tribunal tiggieled il-kaz taghha. Kien ghalhekk li r-rikorrenti talbet
lill-Qorti tal-Appell (Inferjuri) tirriforma d-decizjoni appellata, u filwaqt i
tikkonfermaha sa fejn gie deciz li t-terminazzjoni tal-impjieg tar-rikorrenti
kienet saret minghajr raguni gusta u bi ksur tal-ligi, kif ukoll sa fejn gie ordnat li
hija ghandha tinghata lura |-impjieg taghha, tirriforma d-decizjoni taghha fis-
sens li jigi deciz li I-assocjazzjoni intimata ghandha thallasha |-arretrati ta’ pagi
u hlasijiet statutorji li akkumulaw mid-data tat-terminazzjoni tal-impjieg tar-

rikorrenti sad-data tal-impjieg taghha mill-gdid.

L-assocjazzjoni intimata wiegbet li r-rikors tal-appell tar-rikorrenti huwa
improponibbli stante |i l-appell kellu jsir biss fug punt ta’ ligi, u ladarba r-
rikorrenti fit-talbiet originali taghha kienet talbet hija stess li tigi reintegrata fl-
impjieg taghha, ma kienx hemm lok fejn hija tinghata wkoll kumpens
monetarju. L-assocjazzjoni intimata ressget appell in¢identali minn din id-
decizjoni, fejn eccepiet I-aggravju li d-decizjoni tat-Tribunal kienet imsejsa fuq
deficjenza oggettiva li wasslet ghal certa kontradittorjeta fis-sentenza. L-
assocjazzjoni intimata ghamlet riferiment ghall-parti tad-decizjoni tat-Tribunal
fejn intgal li t-terminazzjoni tal-impjieg tar-rikorrenti kienet dettata minn
sitwazzjoni ta’ assentejizmu kontinwu u mhux gustifikat minn fuq il-post tax-

xoghol, izda fl-istess hin it-Tribunal ikkonkluda li I-impjieg tar-rikorrenti gie

tterminat minghajr ma hija nghatat l-opportunita li tiddefendi ruhha. In vista
ta’ dan l-aggravju, l-assoc¢jazzjoni intimata talbet li filwaqt li jigi michud |-appell
principali, jintlaga’ |-appell incidentali taghha billi tigi rrevokata, imhassra u

annullata d-decizjoni tat-Tribunal Industrijali tas-27 ta’ April, 2017.

[I-Qorti tal-Appell, ghamlet is-segwenti konsiderazzjonijiet sabiex waslet ghad-

decizjoni taghha:

“ll-Qorti taghmilha cara li minkejja dak li ntqal, ma taqbilx mal-agir tar-rikorrenti.
Ladarba qalet li kienet ma tiflahx, messha pprezentat certifikat tal-mard. Il-principal
ghandu dritt jesigi li jinghata certifikat tal-mard. Pero hemm bahar jagsam bejn i
principal jiehu provvediment kontra impjegat wara li jaghtih opportunita jispjega
ruhu u jipprezenta certifikat tal-mard, u d-decizjoni li ha Darmanin Demajo fis-sahna
tal-mument li jagbad u jkecci lir-rikorrenti ghaliex ikkonkluda li kien kaz ta’
assentejizmu mhux awtorizzat. It-tkeccija ghandha tkun I-ahhar mizura li jirrikorri
ghaliha I-principal. Dan hu kaz li facilment kien jissolva kieku I-impjegata ntalbet
spjegazzjoni. Pero hu evidenti li Darmanin Demajo ma kienx jafda lir-rikorrenti sa
mill-bidunett li sar President tal-MFA, u tghidlu x’tghidlu xorta kien ikeccieha. Dr
Chris Bonett stess, li dak iz-zmien kien Vici President tal-MFA, mistoqsi jekk kienx
issuggerixxa lil Darmanin Demajo biex ikellmu lir-rikorrenti qabel titkecca, wiegeb,
“Le, ghax il-President kien determinat ...u I-President ha d-decizjoni illi mela
gialdarba kienet infurmata li ma tistax tiehu aktar leave l-impjieg taghha ghandu
jigi tterminat.” Dan zgur li mhuwiex agir ta’ principal ezemplari.”

In vista ta’ dawn il-konsiderazzjonijiet, l-appell inc¢identali mressag mill-

assocjazzjoni intimata gie michud.

L-appellanta min-naha |-ohra ressqet l-appell taghha ghaliex minkejja li t-
Tribunal iddecieda li t-tkeccija taghha mill-impjieg kienet wahda ingusta, hija
hasset li xorta wahda baqgghet minghajr rimedju adegwat, u kellha tinghata

kumpens konsistenti f'arretrati ta’ pagi u hlasijiet statutorji li akkumulaw mid-
data tal-licenzjament taghha mill-impjieg sal-ingagg taghha mill-gdid, u tordna
li kwalsiasi proceduri dixxiplinarji jsiru abbazi ta’ akkuzi bil-miktub. IlI-Qorti
spjegat li m’hemm I|-ebda dubju li dan Il-aggravju huwa msejjes fug punt ta’
dritt. Intgal ukoll li minkejja li t-Tribunal kien iddecieda li r-rikorrenti kellha
tinghata |-impjieg lura, din l-ordni tat-Tribunal bagghet ma twettgitx. II-Qorti
tal-Appell izda galet li ma tagbilx mal-mod kif it-Tribunal wasal ghad-decizjoni
dwar ir-rimedju li ghandha tinghata r-rikorrenti, partikolarment fejn intqal li
jkun prattiku u skont l-ekwita li din tinghata |-impjieg li kellha lura. [I-Qorti
rreferiet ghal diversi aspetti tax-xhieda moghtija quddiem it-Tribunal minn fejn
hareg car li |-President dak iz-zmien gdid tal-assocjazzjoni intimata ma kellux
fiducja fir-rikorrenti, li giet ingaggata mill-President ta’ qablu, u ghalhekk ma
jkunx ghagli li r-rikorrenti terga’ tintbaghat tahdem fl-istess ambjent. II-Qorti
ziedet tghid li minkejja li r-rikorrenti stess inkludiet talba sabiex tinghata I-
impjieg lura, fil-verita hemm dubju kemm ir-rikorrenti hasbet fit-tul dwar dan.

Fi kliem il-Qorti:

“Meta ssir talba simili I-impjegat irid jiftakar li hafna drabi ser ikun gieghed jirritorna
ghal post tax-xoghol fejn ikun persona non grata. Dan iktar u iktar f'dan il-kaz fejn I-
intimata hi assocjazzjoni sportiva fejn in-numru ta’ impjegati mhuwiex kbir. Hekk
ukoll f'dan il-kaz mhemmx provi dwar x’gara wara li r-rikorrenti tkecciet; per
ezempju jekk I-MFA impjegatx lil haddiehor flok lir-rikorrenti, jekk hemmx post
vakanti ghar-rikorrenti, u x’ghamlet ir-rikorrenti matul dawn is-snin. Dan hu taghrif
rilevanti li t-Tribunal Industrijali kellu jizgura li jinghata qabel jiehu decizjoni bhal
dik. Mhuwiex possibbli li Tribunal jiddeciedi dwar il-prattikabilita ta’ rimedju bhal
dak, minghajr ma jkollu taghrif simili. Sabiex ordni simili tkun prattikabbli, trid tkun

kapaci li titwettaq b’success. Hu essenzjali wkoll li meta t-Tribunal jaghti ordni simili,

jimmotiva d-decizjoni.”
Minkejja dawn il-konsiderazzjonijiet izda, il-Qorti ddecidiet |li ladarba li ma
tressaq |-ebda aggravju dwar din il-parti tad-decizjoni tat-Tribunal, id-decizjoni
li r-rikorrenti ghandha tinghata I-impjieg li kellha mas-socjeta intimata
m’ghandhiex tithassar. II-Qorti izda ghamlet riferiment ghall-parti tar-rikors
tal-appell tal-appellanta fejn din talbet li tinghata kumpens, minhabba li t-
Tribunal m’ghamel |-ebda dikjarazzjoni dwar jekk ir-rikorrenti ghandhiex
tirCievi arretrati ta’ pagi bhala forma ta’ kumpens, kif gieghda tippretendi hi. II-
Qorti ziedet tghid li ladarba kien hemm talba ghall-hlas, it-Tribunal kellu
jiddeciedi dwarha wara li jikkonsidra jekk bejn id-data tat-tkec¢cija u d-data ta’
meta |-impjegat jiddahhal lura fl-impjieg, ir-rikorrenti kinitx gieghda tircievi
salarju minghand principal iehor, jew inkella kinitx gieghda tippercepixxi xi
forma ta’ beneficéji socjali. It-Tribunal izda ma ha I-ebda decizjoni dwar dan. In
vista ta’ dan, il-Qorti tal-Appell iddecidiet li I-atti ghandhom jintbaghtu lura
qguddiem it-Tribunal sabiex dan jiddeciedi dwar il-quantum tal-kumpens i

ghandu jithallas lir-rikorrenti.

In segwitu ghal din id-decizjoni, u wara li |-atti regghu ntbaghtu lura quddiem
it-Tribunal, ir-rikorrenti ressqet nota fl-1 ta’ Awwissu, 2018, fejn ghamlet
numru ta’ sottomissjonijiet, fosthom li in vista tat-trapass taz-zmien mit-
terminazzjoni tal-impjieg taghha mal-MFA u I-fatt li hija ma kinitx milqugha

tajjeb fuq il-post tax-xoghol, hija ma tqisx li jkun ghaqli ghaliha li tirritorna lura

fl-impjieg li kellha, kif ukoll in vista tal-fatt li hija kellha dhul mill-impjieg ta’ elf
u tliet mitt Euro (€1,300) fix-xahar, il-pretensjoni taghha ghall-hlas ta’
kumpens bejn Jannar 2014 u April tal-2018 huwa ta’ disgha u sebghin elf,
hames mija u tletin Euro (€79,530). Ir-rikorrenti ziedet tghid |i wara li spiccat
mill-impjieg li kellha mal-MFA hija ma hadmet fl-ebda post tax-xoghol iehor, u

f'dan iz-zmien hija ma bbenefikat mill-ebda hlas ta’ benefi¢éji socjali, ghajr

ghac-children’s allowance.

Is-Sentenza Appellata

5.
Tribunal iddecieda li I-appellata ghandha tithallas kumpens fl-ammont ta’ sitta

u erbghin elf u tmien mitt Euro (€46,800), u dan wara li saru s-segwenti

Permezz tad-decizjoni moghtija mit-Tribunal fl-1 ta’ Ottubru, 2019, it-

konsiderazzjonijiet:

“Dan it-Tribunal Industrijali jibda biex jirreferi ghas-sentenza tal-Qorti tal-Appell
(Kompetenza Inferjuri) moghtija nhar it-23 ta’ April, 2018 mill-Onor. Imhallef
Anthony Ellul, fl-Appell numru 23/2017 dwar il-Kwistjoni tax-Xoghol Kaz Nru.
3208/HW Decizjoni 2437 datata 27 ta’ April, 2017 bejn Pauline Basile Pace vs Malta
Football Association.

Fis-sentenza tieghu I|-Onor. Imhallef Anthony Ellul qal li kull parti appellat mis-
sentenza, ir-rikorrenti permezz ta’ rikors u I-intimata permezz ta’ appell incidentali.

Dwar ir-rikors tal-appell principali, I-Onor. Imhallef Anthony Ellul qal li r-rikorrenti
Imenta li filwagqt li t-Tribunal Industrijali sab favur taghha li t-tkeccija kienet ingusta
u bi ksur tal-ligi, ir-rimedju moghti ma kienx wiehed xieraqg u skont il-ligi, sabiex
tissewwa I-hsara li hija sofriet konsegwenza tal-fatt li ma nghatatx smigh xieraq fil-

process tal-licenzjament taghha. Tishaq li r-rizultat naturali ta’ Decizjoni fejn inghad
li gie lez id-dritt taghha ghal smigh xieraq bi ksur tal-principju tal-gustizzja naturali,
kellu jkun mhux biss li tinghata lura I-impjieg taghha izda li titpogga lura fis-
sitwazzjoni li kienet fiha qabel ma tilfet I-impjieg, sabiex b’hekk titgieghed fl-istatus
quo ante u tghaddi minn process ta’ dixxiplina li jattwa [-principju ta’ gustizzja
naturali.

Ghalhekk [-appellanti principali titlob riforma fid-decizjoni appellata u filwaqt li
titlob konferma safejn gie deciz li t-terminazzjoni tal-impjieg kienet ingusta u saret
bi ksur tal-ligi, u fejn ordnat li hija ghandha tinghata |-impjieg lura, tibdilha billi
tordna li I-Assocjazzjoni intimata thallasha dawk [-arretrati ta’ pagi u hlasijiet
statutorji li akkumulaw mid-data tal-licenzjament sad-data tal-ingagg mill-gdid u
tordna li I-intimata ghandha tiffacéja proceduri dixxiplinarji a bazi ta’ akkuza bil-
miktub u jibga’ impregudikat il-jedd tal-appellanti ghal revizjoni ta’ eventwali
decizjoni dixxiplinarja minn Tribunal indipendenti.

Min-naha tal-Assocjazzjoni talbet li filwagt li jigi michud I-appell principali, jintlaga’
l-appell incidentali taghha billi tigi revokata, imhassra u annullata d-decizjoni
appellata tat-Tribunal Industrijali tas-27 ta’ April, 2017 u konsegwentement tichad
it-talbiet kollha ta’ Pauline Basile Pace, bl-ispejjez taz-Zzewg istanzi kontra taghha.

Fis-sentenza tieghu, I-Onor. Imhallef Anthony Ellul ¢ahad |-appell incidentali tal-
Assocjazzjoni u ddecieda wkoll li I-Qorti mhijiex se thassar id-Decizjoni tat-Tribunal
Industrijali i r-rikorrenti terga’ tinghata I|-impjieg li kellha. Il-Qorti tal-Appell
iddecidiet ukoll li peress li t-Tribunal Industrijali nagas milli jiddeciedi dwar it-talba
relatata mal-hlas li tippretendi r-rikorrenti tibghat [-atti lura quddiemu sabiex
jiddeciedi dwar dik it-talba.

It-Tribunal Industrijali sejjah il-partijiet biex jibda jisma’ I-provi u bl-ghan li jasal ghal
Decizjoni skont is-sentenza tal-Qorti tal-Appell kif giet deciza mill-Onor. Imhallef
Anthony Ellul.

Matul is-smigh tal-kaz ir-rikorrenti kienet assistita minn Dr. Aron Mifsud Bonnici u
ghall-Assocjazzjoni intimata ressaq il-kaz Dr. Keith A. Borg.

Fin-nota li ghamlet ir-rikorrenti lit-Tribunal Industrijali qalet li in vista tat-trapass
taz-zmien mit-terminazzjoni tal-impjieg u fid-dawl tal-fatt li mix-xhieda rrizulta li hija
ma tkunx milqugha tajjeb fuq il-post tax-xoghol, hija tqgis li ma jkunx ghaqli li hija
tirritorna lura fl-impjieg mal-MFA.

Fl-istqarrija taghha hija tghid ukoll, li I-pretensjonijiet taghha ghal kumpens huma li
hija kellha €1,300 fix-xahar u ghaldagstant ged titlob kumpens li jammonta kif jidher

hawn taht:-

Minn Jannar 2014 sa Dicembru 2017 €15,600 x 4 snin = €62,400
Jannar — April 2018 €5,200
Sub-total €67,600
Inflazzjoni (10%) €6,670
Kumpens totali mitlub €74,360

Fl-istqarrija taghha r-rikorrenti ddikjarat ukoll, li f'dan il-perijodu mit-temm tal-
impjieg taghha mill-MFA hija ma hadmitx u bdiet tahdem f’April, 2018 bhala casual
worker man-negozju tal-familja u dan minghajr hlas. Hija tghid ukoll, Ii ma rceviet |-
ebda beneficcju socjali ghajr dak tac-children allowance.

Ghan-naha tal-Assocjazzjoni jinghad, li fis-sentenza tal-Qorti tal-Appell tat-23 ta’
April, 2018 hija rrimettiet I-atti lil dan it-Tribunal ’I ghaliex skont din I-istess Qorti,
dan it-Tribunal “naqas milli jiddeciedi dwar it-talba relatata mal-hlas li tippretendi r-
rikorrenti.” Dan ghalhekk, baghtet I-atti lura sabiex dan it-Tribunal “jiddeciedi dwar
dik it-talba.” Ghalhekk, dan ma ffissirx li dan it-Tribunal irid jordna kumpens izda
jffisser illi dan it-Tribunal irid jikkunsidra u jiddeciedi din it-talba. Hija tghid ukoll u
tissottometti li kwalunkwe interpretazzjoni ohra tkun fallaci.

L-Assocjazzjoni tghid ukoll, li dwar l-ewwel dikjarazzjoni maghmula mir-rikorrenti
fin-nota tal-1 ta’ Awwissu, 2018 l-esponenti tosserva li din hija kontradittorja mad-
Decizjoni ta’ dan it-Tribunal tas-27 ta’ April, 2017 fejn iddecieda i r-rikorrenti terga’
tinghata lura I-impjieg taghha mal-Malta Football Association. Apparti dan, |-
esponenti ma thossx li dan it-Tribunal, f'dan Il-istadju huwa adit li jbiddel din id-
Decizjoni tieghu. Id-direzzjoni tal-Qorti tal-Appell hija wahda cara.

L-Assocjazzjoni tghid ukoll, li dwar it-tieni dikjarazzjoni maghmula mir-rikorrenti fin-
nota tal-1 ta’ Awwissu, 2018 tissottometti li din tehtieg li tigi kkunsidrata fid-dawl!
tal-ewwel premessa u ta’ dak espost f'punti numru tlieta u erbgha ta’ din in-nota. Fi
kwalunkwe kaz, il-pretensjoni riportata hija wahda, Ii jekk tigi kkunsidrata minn dan
it-Tribunal, jehtieg li tigi hekk kunsidrata fid-dawl ta’ diversi fatturi fosthom ir-raguni
‘I ghaliex ir-rikorrenti ma sabitx impjieg salarjat.

L-Assocjazzjoni tghid ukoll, li dwar it-tielet dikjarazzjoni maghmula mir-rikorrenti fin-
nota tal-1 ta’ Awwissu, 2018, tissottometti li n-negozju tal-familja i ghalih taghmel
referenza ghalih huwa x’aktarx I-istess wiehed li din inqabdet tmexxi fil-hin tax-
xoghol meta hija kienet impjegata fi hdan il-Malta Football Association. Hija tghid
ukoll, li I-fatt dwar jekk I-involviment taghha f’dan in-negozju kienx wiehed salarjat
jew le huwa ghalhekk irrilevanti. L-Assocjazzjoni tghid li din id-dikjarazzjoni tehtieg
kontroll tramite d-debita depozZizzjoni tar-rikorrenti.

L-Assocjazzjoni tghid ukoll, li r-raba’ dikjarazzjoni maghmula mir-rikorrenti fin-nota
tal-1 ta’ Awwissu, 2018, ghandha wkoll li tehtieg tigi sostanzjata bid-debita prova.

L-Assocjazzjoni taghlaq I-istqarrija taghha fejn tghid, li l-esponenti umilment
tissottometti “illi hija x-xewqa taghha li tressaq provi ulterjuri mehtiega sabiex dan
it-Tribunal jasal ghad-decizjoni ulterjuri tieghu.”

Fix-xhieda taghha r-rikorrenti tghid, li hija kienet ged tirrinunzja li tigi reinstated fix-
xoghol mal-Assocjazzjoni u dan ghar-raguni li kif jirrizulta mill-provi tal-kaz in
kwistjoni hija kienet ghaddiet minn diversi problemi mal-bidla fil-Presidenza tal-
Assocjazzjoni li kien wera bic-Car, li hija kienet giet imwarrba u ghamlulha I-hajja
tax-xoghol difficli u dan ghas-semplici raguni ghax kienet tahdem mal-President ta’
gabel. Ghaldagstant hija tghid, |i ma setghetx tmur lura fix-xoghol li kellha meta
kienet taf minn dak li diga kienet ghaddiet minnu.

Fix-xhieda taghha hija tghid ukoll, Ii matul il-perijodu li damet bla impjieg hija ma
kinitx hadmet u lanqgas applikat biex tahdem u dan ghar-ragunijiet ghax kienet ged
tistenna li jkun hemm Decizjoni mit-Tribunal Industrijali u hasbet li din ma kinitx se
tiehu fit-tul taz-zmien. Hija tghid ukoll, i ma kinitx hadmet ghax kellha zewg ulied
x’tiehu hsieb kif ukoll, hija hassitha skomda li tapplika ghal impjieg ghar-raguni li
meta kien se jkollha xi interview ma kinitx komda li tghidilhom li giet imkeccija mill-
impjieg fuq allegat assentejizmu.

Ghan-naha tal-Assocjazzjoni dwar il-kumpens qalet li dan it-Tribunal Industrijali
mhux bilfors li kellu jiddeciedi fug kumpens u dan ghar-raguni li fis-Sentenza taghha
I-Qorti tal-Appell qalet li t-Tribunal Industrijali ghandu jiddeciedi jekk ghandux ikun
hemm kumpens.

L-Assocjazzjoni tghid ukoll, li jekk dan it-Tribunal Industrijali kellu jikkunsidra xi
kumpens huwa ghandu jiehu in konsiderazzjoni li kienet ir-rikorrenti li m’accettatx ir-

rimedju li ta dan it-Tribunal Industrijali, dak li terga’ tidhol lura fl-impjieg u
ghaldagstant li bagghet minghajr xoghol li kienet I-ghazla taghha.

L-Assocjazzjoni tghid ukoll |i sakemm giet moghtija d-Decizjoni tat-Tribunal
Industrijali tas-27 ta’ April, 2017 ir-rikorrenti lanqas ghamlet hilitha biex issib
impjieg ghax la qatt applikat ghal impjieg u lanqas irregistrat mal-JobsPlus biex issib
impjieg. Ma’ dan, hija lanqgas qatt ma applikat biex tibbenefika mis-servizzi socjali.
It-Tribunal Industrijali jibda biex jikkunsidra diversi aspetti ta’ dan il-kaz in kwistjoni
u l-ewwel aspett li jikkunsidra huwa s-Sentenza moghtija mill-Imhallef Anthony Ellul
fil-Qorti tal-Appell, Appell numru 23/17 fejn fis-sentenza jghid li, “Fir-rigward tal-
appell ir-rikorrenti tillimita ruhha biex tiddikjara li t-Tribunal Industrijali nagas milli
jiddeciedi dwar it-talba relatata mal-hlas i tippretendi r-rikorrenti u ghaldaqgstant
tibghat I-atti lura quddiemu sabiex jiddeciedi dwar dik it-talba.”

F’dawn il-konsiderazzjonijiet it-Tribunal Industrijali jikkunsidra ukoll, li fid-Decizjoni
tat-Tribunal Industrijali Kaz Nru. 3208/HW bejn dawn iz-zewqg partijiet Decizjoni
2473 datata 27 April, 2017 li kif qal tajjeb I-Onor. Imhallef Anthony Ellul fis-sentenza
tieghu, li t-Tribunal Industrijali naqas milli jiddeciedi dwar it-talba relatata mal-hlas
li tippretendi r-rikorrenti. Pero ta’ min jinnota wkoll li t-Tribunal Industrijali ma kienx
f'pozizzjoni li jillikwida kumpens u dan peress li ma gew imressqa I-ebda provi mir-
rikorrenti quddiem it-Tribunal Industrijali fir-rigward ta’ indikaturi biex it-Tribunal
Industrijali jiehu in konsiderazzjoni meta jillikwida kumpens li ghandu jithallas lill-
impjegat. Hekk per ezempju ma tressqu I-ebda provi dwar il-qligh li kellha fl-impjieg
kif ukoll xi sforzi saru biex issib impjieg jew jekk kienx hemm beneficcji socjali relatati
max-xoghol u Ccirkostanzi rilevanti ohra. Ghaldagstant, in vista li ma giet
ipprezentata I-ebda informazzjoni lit-Tribunal Industrijali ta’ dak li kienet gieghda
tippretendi r-rikorrenti, I-istess Tribunal Industrijali ma kienx f'gaghda li jillikwida I-
kumpens.

F’dawn il-kunsiderazzjonijiet it-Tribunal Industrijali jikkunsidra wkoll Ii sar jaf fid-
dettall dwar il-pretensjonijiet tar-rikorrenti ghal kumpens kien matul dawn il-
proceduri wara s-sentenza tal-Qorti tal-Appell.

It-Tribunal Industrijali jikkunsidra wkoll, li kienet fis-seduta tas-16 ta’ Ottubru, 2018
li r-rikorrenti ddikjarat ukoll i ghal diversi ragunijiet fosthom i kienu ghaddew
numru ta’ snin minn meta spiccat mill-impjieg kif ukoll, li peress li kienet ittrattata
hazin minn meta saret il-bidla fil-Presidenza tal-Malta Football Association kien ikun
ahjar li hija ma tirritornax fl-impjieg li kellha.

It-Tribunal Industrijali meta jibda biex jezamina I-formula ghal kumpens kif
prezentata mir-rikorrenti isib li r-rikorrenti ged taghmel talba ghal kumpens ghall-
perijodu kollu li damet barra mill-impjieg kif ukoll li ged taghmel talba biex ikun
hemm kumpens ta’ 10 fil-mija biex taghmel tajjeb ghall-inflazzjoni.

F’dawn il-kunsiderazzjonijiet it-Tribunal Industrijali jinnota, li I-formula li qed
tapplika r-rikorrenti ghal kumpens qed timplika li I-limitu taz-zmien ghal kumpens
ghandu jkun sa kemm kien hemm is-sentenza mill-Qorti tal-Appell, pero t-Tribunal
Industrijali jrid jiehu in konsiderazzjoni aspetti ohra u lI-ewwel aspett li jiehu huwa, i
r-rikorrenti qed tassumi li kien hemm xi garanzija ta’ impjieg minghand min qed
ihaddem kif ukoll Ii hi kienet ged taghti xi garanzija ta’ impjieg li kienet se tibqa’ fl-
impjieg ghal dan il-perijodu kollu taz-zmien tax-xoghol. It-Tribunal Industrijali jiehu
wkoll in konsiderazzjoni meta fix-xhieda r-rikorrenti tghid, li hija f'dan il-perijodu ma
rregistratx mal-JobsPlus biex issib impjieg u lanqgas qatt ma applikat ghal xi
interview biex issib impjieg ghar-raguni, li hija ghandha zewgt itfal Zghar u riedet
tiehu hsiebhom. Dan it-Tribunal Industrijali jhoss li din ir-raguni mhix valida ghaliex
kieku hi baqghet fl-impjieg riedet ukoll tiehu hsieb it-tfal taghha u ghaldagstant
kieku sabet impjieg gdid setghet taghmel I-istess arrangamenti li kienet taghmel
meta kienet impjegata mal-MFA.

Dan it-Tribunal Industrijali jiehu in konsiderazzjoni wkoll, raguni ohra li gabet ir-
rikorrenti dak li ma applikatx biex issib impjieg, ir-raguni li hija hassitha skomda li
tapplika u fl-interview tispjega li fl-ahhar impjieg li kellha dan kien gie terminat
minhabba i I-employer kien akkuzaha b’assenteizmu. Dan it-Tribunal Industrijali
meta jikkunsidra din ir-raguni hu tal-fehma, Ii din mhix raguni valida ghax min hu
involut fid-dinja tax-xoghol kulhadd jaf li problemi ta’ din ix-xorta jinqalghu u
specjalment meta hija setghet tispjega li I-problema li kellha fuq il-post tax-xoghol
kienet tmur aktar lil hinn minn hemm u li dawn hafna minnhom gew ikkawzati mill-
bidla fil-Presidenza tal-Assocjazzjoni u I-kunflitt li kien hemm bejn il-President
prezenti ma’ dak ta’ qablu li huma pubblici.

Ghaldagstant, f'dawn il-kunsiderazzjonijiet dan it-Tribunal Industrijali jikkunsidra
diversi aspetti ta’ dan il-kaz fosthom; li r-rikorrenti meta kienet fl-impjieg sofriet
minn trattament hazin fuq il-post tax-xoghol, hija giet imwarrba mix-xoghol Ii kienet
ged taghmel u dan ghar-raguni biss ghax kien hemm bidla fil-Presidenza tal-
Assocjazzjoni kif ukoll, li t-terminazzjoni tal-impjieg taghha kienet giet dikjarata mit-

Tribunal Industrijali li kienet ingusta u bi ksur tal-ligi. Ghaldagstant, dan it-Tribunal
Industrijali meta jikkunsidra dawn l-aspetti kollha tal-kaz specjalment it-trattament

hazin li rceviet jifhem li hemm raguni valida li r-rikorrenti qed tirrinunzja li terga
tmur lura fl-impjieg.

Meta dan it-Tribunal Industrijali jikkunsidra dawn ic-Cirkostanzi kollha tal-kaz jasal
ghall-konkluzjoni, li r-rikorrenti ghandha tkun intitolata ghal kumpens finanzjarju.

Ghaldagstant, dan it-Tribunal Industrijali fil-kunsiderazzjonijiet tieghu biex jaghti
kumpens irid jikkunsidra diversi aspetti tal-kaz u mhux sempliciment jara kemm
impjegat dam zmien minghajr impjieg.

It-Tribunal Industrijali fil-kunsiderazzjonijiet tieghu ghandu wkoll jezamina kemm |-
impjegata ghamlet hilitha biex issib impjieg. It-Tribunal Industrijali jinnota, i mill-
provi li gew imressqa quddiemu r-rikorrenti ma ghamlet I-ebda applikazzjoni biex
issib impjieg u lanqgas irregistrat mal-JobsPlus biex tipprova ssib impjieg alternattiv.
It-Tribunal Industrijali jinnota li r-rikorrenti ddecidiet li tastjeni milli tippartecipa fid-
dinja tax-xoghol.

In vista ta’ dawn ic-cirkostanzi kollha msemmija hawn fuq, wara li t-Tribunal
Industrijali kkonsidra I-istatements of case tal-partijiet, sema’ u evalwa Il-evidenza
tax-xhieda prodotti, ra u kkunsidra d-dokumenti esebiti u pprezentati, ra u kkunsidra
s-sottomissjonijiet finali u dawk addizzjonali tal-partijiet isib u jasal ghall-
konkluzjoni, li r-rikorrenti ghandha tinghata kumpens minghand il-Malta Football
Association li jammonta ghal €46,800 (sitta u erbghin elf, u tmien mitt euro) u liema
kumpens ghandu jithallas fi Zzmien hmistax-il gurnata mid-data ta’ din id-Decizjoni.”

L-Appell

6. L-assocjazzjoni intimata pprezentat l-appell taghha fil-11 ta’ Ottubru,
2019, fejn talbet lil din il-Qorti tilga’ dan Il-appell, u konsegwentement
tirrevoka, thassar u tannulla d-decizjoni appellata tat-Tribunal Industrijali tal-1

ta’ Ottubru, 2019 fil-kwistjoni tax-xoghol numru 3208/HW, jew

alternattivament, u sussidjarjament, timmodifika d-decizjoni appellata tat-
Tribunal Industrijali tal-1 ta’ Ottubru, 2019, fl-istess kwistjoni tax-xoghol, billi
tirriduci I-quantum tal-kumpens ghal wiehed imsejjes fuq apprezzament aktar

ekwu li jiehu qies tac-cirkostanzi kollha tal-kwistjoni tax-xoghol odjerna.

7. L-assocjazzjoni appellanta tghid |i hija thossha aggravata bid-decizjoni
tat-Tribunal tal-1 ta’ Ottubru, 2019, u elenkat numru ta’ aggraviji in sostenn tal-
pretensjoni taghha li d-decizjoni tat-Tribunal tal-1 ta’ Ottubru, 2019 ghandha
tigi rrevokata jew alternattivament immodifikata. Fl-ewwel aggravju taghha, I-
appellanta tghid li filwaqt li bid-decizjoni tat-Tribunal tas-27 ta’ April, 2017, it-
Tribunal kien ordna li l-appellanta ghandha tinghata I-impjieg mal-
assocjazzjoni lura, liema decizjoni qatt ma giet imhassra la mill-Qorti tal-Appell
u langas mit-Tribunal, bid-decizjoni tal-1 ta’ Ottubru, 2019 gie deciz li I-
appellata ghandha tithallas kumpens ta’ sitta u erbghin elf u tmien mitt Euro
(€46,800) ghat-telf soffert minnha fiz-zmien meta hija kienet minghajr impjieg.
B’dan l-ewwel aggravju taghha l-assocjazzjoni appellanta tghid |i skont I-
artikolu 81 tal-Kap. 452, ir-rimedji offruti lill-appellata f'dan il-kaz huma
alternattivi, u jahsbu jew ghar-reintegrazzjoni tal-persuna fl-impjieg li kellha
gabel, jew inkella ghall-hlas ta’ kumpens. L-appellanta argumentat ukoll li
huwa t-Tribunal li ghandu diskrezzjoni fuq id-decizjoni jekk persuna ghandhiex
tigi reintegrata fl-impjieg li kellha jew inkella ghandhiex tithallas kumpens
monetarju. L-assocjazzjoni appellanta argumentat |i ghalhekk it-Tribunal ma

kellu I-ebda obbligu li jillikwida kumpens favur I-appellata.

It-tieni aggravju mressaq mill-appellanta jolgot il-quantum tal-kumpens
likwidat. L-assocjazzjoni appellanta taghmel riferiment ghal dak li jipprovdi |-
artikolu 81(2)(a) tal-Kap. 452, u tghid li fl-iffissar tal-kumpens it-Tribunal
ghandu jgis id-danni reali u t-telf li jkun bata |-haddiem li jkun gie mkecci
minghajr kawza gusta. L-appellanta ghamlet riferiment ghal ghadd ta’
decizjonijiet tal-Qrati taghna, fejn intqal li I-ligi specjali li tirregola din il-
materja ma tipprovdix regoli fissi dwar |-ammont ta’ kumpens |i ghandu
jithallas, izda fl-iffissar ta’ kumpens arbitrio boni viri, il-Qrati taghna ghandhom
dejjem juzaw il-mudell tal-bonus paterfamilias, |i jqis ic-Cirkostanzi fattwali
kollha tal-kaz. L-appellanta qalet li f'dan il-kaz it-Tribunal kien iffaccjat minn
diversi provi, fosthom li l-appellanta m’ghamlet I-ebda sforz sabiex issib
impjieg iehor wara t-tkeccija taghha mill-impjieg li kellha mal-asso¢jazzjoni, u li
kienet decizjoni libera tal-appellata li din tastjeni milli tippartecipa b’mod attiv
fid-dinja tax-xoghol. L-appellanta sostniet |i fl-iffissar tal-quantum tal-
kumpens, it-Tribunal wasal ghal decizjoni li hija inekwa u sproporzjonata. L-
appellanta galet li meta wiehed iqis i¢c-Cirkostanzi kollha ta’ dan il-kaz, wiehed
ma jistax jasal ghall-konkluzjoni li t-Tribunal ezercita d-diskrezzjoni tieghu
b’'mod i jaghmel sens, u minkejja li I-quantum tal-kumpens pretiz mill-
appellata gie mnaqqas mit-Tribunal, it-Tribunal donnu naqgas milli jikkunsidra li

[-appellata m’ghamlet xejn sabiex timmitiga t-telf soffert minnha.

Ir-Risposta tal-Appell

8. L-appellata wiegbet li d-decizjoni appellata hija gusta u ghandha tigi
kkonfermata, u ghalhekk |-appell tal-assocjazzjoni appellanta ghandu jigi
michud. B’riferiment ghall-ewwel aggravju mressaq mill-appellanta, I-appellata
wiegbet li kienet il-Qorti tal-Appell stess li fid-decizjoni taghha tat-23 t'April,
2018 qalet li minkejja d-decizjoni li I-appellata ghandha tinghata lura l-impjieg
li kellha, it-Tribunal xorta wahda seta’ juza d-diskrezzjoni tieghu sabiex I-
appellata tinghata kumpens li jirrifletti [-paga mitlufa minnha fiz-zmien |i hija
kienet minghajr impjieg. L-appellata qalet li l|-atti regghu ntbaghtu lura
quddiem it-Tribunal mill-Qorti tal-Appell ghaliex it-Tribunal kien nagas milli
jikkunsidra jekk il-likwidazzjoni ta’ kumpens ghat-telf soffert mill-appellata
kienx rimedju aktar gust u opportun in vista tal-fatt li kieku din regghet marret
lura tahdem mal-assoc¢jazzjoni intimata, din kienet ser titgies bhala persona
non grata. L-appellata ssostni li d-decizjoni tat-Tribunal li jillikwida d-danni u
jikkundanna lill-appellanta ghall-hlas tal-istess, taqa’ entro d-direzzjoni
moghtija lit-Tribunal mill-istess Qorti tal-Appell bis-sentenza taghha tal-2018, u
ghalhekk l|-appellanta ma tistax issa tressaq aggravju bbazat fuq il-fatt |i t-
Tribunal illikwida I-kumpens li ghandu jithallas lilha, ghaliex mhuwiex ammess
li jkun hemm appell ulterjuri minn decizjoni moghtija mill-Qorti tal-Appell.
Huwa ghalhekk, sostniet l-appellata, li din il-parti tad-decizjoni ghandha tigi

kkonfermata.

Dwar il-quantum tad-danni, l-appellata qalet li t-Tribunal ghandu d-

diskrezzjoni li jiddeciedi I-ammont li ghandu jinghata bhala kumpens, sakemm

din id-decizjoni ma tkunx wahda sproporzjonata, u tkun imsejsa fuq ic-
cirkostanzi fattwali kollha tal-kaz. L-appellata qalet li |-pretensjoni taghha
ghall-hlas ta’ kumpens kienet ibbazata fuq il-paga li hija tilfet mill-gurnata tat-
tkeccija taghha mill-impjieg, b’zieda ta’ 10% li tirrifletti |-gholi tal-hajja. Qalet
ukoll li m’hemm I|-ebda raguni ghalfejn din il-Qorti ghandha tiddisturba I-
apprezzament tal-provi li diga sar mit-Tribunal, fejn l-apprezzament mill-gdid
tal-provi jista’ jsir biss ghal raguni gravi u impellenti, jekk jirrizulta li I-analizi
tat-Tribunal kienet zbaljata b’'mod grossolan u jekk jirrizulta li legalment u
ragonevolment it-Tribunal ma kellux jasal ghad-decizjoni li wasal ghaliha. L-
appellata kkonkludiet billi qalet li fdan il-kaz id-decizjoni tat-Tribunal hija
mmotivata, u bbazata fuq ic-cirkostanzi kollha tal-kaz, inkluz il-fatt li I-

appellata ma jidher li ghamlet |-ebda sforz sabiex issib impjieg gdid.

Konsiderazzjonijiet ta’ din il-Qorti

9. Din il-Qorti sejra tghaddi sabiex tikkunsidra I-aggravji mressqa mill-
assocjazzjoni appellanta, flimkien mar-risposta tal-appellata, fil-kuntest tad-
decizjoni moghtija mit-Tribunal, kif ukoll fil-kuntest tal-andament tal-proceduri

li pprecedew id-decizjoni appellata dwar il-quantum tal-kumpens.

L-appell tal-appellanta huwa bbazat fuq zewg aggravji, ewlieni fosthom id-
decizjoni li l-appellata ghandha tinghata kumpens monetarju minkejja li t-
Tribunal kien ordna diga li din ghandha tinghata lura l-impjieg li kellha. Irid jigi

rilevat li ma kien hemm I|-ebda appell minn xi hadd mill-partijiet dwar id-

decizjoni tat-Tribunal li I-appellata ghandha tinghata I-impjieg taghha lura. It-
Tribunal kien ordna li l-appellata ghandha tigi reintegrata fl-impjieg li kellha
gabel, minkejja c¢-cirkostanzi li wasslu ghat-tkeccija taghha mill-impjieg,
principalment in-nuqgas ta’ fiduc¢ja tal-President tal-assocjazzjoni Norman
Darmanin Demajo fl-appellata. Dan in-nuqqgas ta’ fiducja jirrizulta li kien gej
mill-fatt li l|-appellata kienet ilha tahdem bhala assistenta personali ghall-
President ta’ qabel Dr Joe Mifsud. Mill-provi jirrizulta bl-aktar mod c¢ar li
Norman Darmanin Demajo ma kellux fiducja fl-appellata, tant hu hekk li huwa
stess xehed li ma kienx jafdaha, galja kien jghaddilha xoghol, u minn rwol ta’
hafna responsabbilita u impenn, l-appellata giet relegata ghal rwol fejn ix-
xoghol ewlieni taghha kien li tiffajlja I-karti. Jirrizulta wkoll li tul il-hajja tax-
xoghol taghha l-appellata gatt ma ffaccjat passi dixxiplinarji jew inghatat xi tip
ta’ twissija minhabba fl-imgiba taghha fuq il-post tax-xoghol. It-Tribunal sema’
wkoll kif I-ambjent fuq il-post tax-xoghol kien wiehed li kkawza skumdita kbira
ghall-appellata, partikolarment minhabba li anki kollegi ohra fl-istess post tax-
xoghol bdew jaghtuha I-genb. Kien in vista ta’ dawn ir-rizultanzi, li I-Qorti tal-
Appell irrimarkat fit-tul dwar il-pratticita tar-rimedju li I-appellata tinghata lura
I-impjieg li kellha, partikolarment meta jirrizulta li minkejja d-decizjoni li |-
appellata tinghata lura |-impjieg li kellha, tali ordni bagghet ma gietx ezegwita.
Mill-provi ma jidhirx li I-assocjazzjoni appellanta talbet lill-appellata tirritorna
lura fl-impjieg li kellha, u ma jirrizultax langas li I-appellata ghamlet xi tip ta’
kuntatt mal-appellanta sabiex tara meta setghet tirritorna fl-impjieg li kellha.
L-appellata izda intavolat appell quddiem din il-Qorti diversament preseduta,

fejn l-aggravju ewlieni taghha kien li t-Tribunal nagas milli jillikwida I-kumpens
ghad-danni sofferti minnha tul is-snin fejn hija ma kinitx gieghda tahdem wara
li sfat imkeccija minn mal-assocjazzjoni appellanta. Din il-Qorti ghalhekk hija
prekluza milli taghmel konsiderazzjonijiet ulterjuri dwar dik il-parti tad-
decizjoni tat-Tribunal li tghid |i l-appellata ghandha tinghata I-impjieg lura.
Jirrizulta bl-aktar mod car izda li minkejja li nghata dak ir-rimedju, u minkejja li
dik id-decizjoni ghaddiet in gudikat, m’hemmx ir-rieda min-naha tal-partijiet
biex l-appellata tirritorna lura fl-impjieg li kellha. Naturalment din il-Qorti
tithem id-diffikultajiet pratti¢ci kollha biex fi¢-Cirkostanzi ta’ dan il-kaz, I-
appellata tinghata I-impjieg |i kellha lura, f'kariga |i tirrikjedi I-fidu¢ja tal-
presidenza tal-assocjazzjoni, meta I-president Darmanin Demajo stess xehed li
huwa ma kienx jafdaha lill-appellata. Kien in vista ta’ dawn id-diffikultajiet, li |-
Qorti tal-Appell irrimettiet I-atti lura quddiem it-Tribunal Industrijali sabiex
tinghata decizjoni dwar il-quantum tal-kumpens li ghandu jithallas lill-
appellata, wara li gie deciz |i t-tkeccija taghha mill-impjieg ma kinitx wahda

gusta.

L-ewwel aggravju: It-Tribunal ta decizjoni i Il-appellata ghandha
tinghata |-impjieg lura, kif ukoll decizjoni dwar il-
kumpens li ghandu jithallas lilha

L-appellanta tghid li t-Tribunal kellu diskrezzjoni jaghzel l-aktar rimedju

adegwat fic-Cirkostanzi, jew li jordna li I-appellata tinghata I-impjieg li kellha

lura, jew inkella li din tinghata kumpens. It-Tribunal izda ma kellux jaghti z-
zewg rimedji. Il-Qorti rriflettiet fit-tul dwar din is-sottomissjoni partikolari.
Huwa inkoncepibbli li wara snin ta’ proceduri u decizjonijiet kemm tat-Tribunal
kif ukoll ta’ din il-Qorti diversament preseduta, liema decizjonijiet kienu fis-
sens li l-appellata tkecciet mill-impjieg li kellha b’mod sommarju, u li ghalhekk
it-tkeccija taghha kienet minghajr raguni gusta, din tibga’ minghajr rimedju
effettiv. Din il-Qorti diversament preseduta diga esprimiet it-thassib taghha
dwar il-pratticita tar-rimedju li |-appellata tinghata I-impjieg |li kellha lura, u
kien ghalhekk li I-atti ntbaghtu lura quddiem it-Tribunal sabiex dan jillikwida I-
kumpens li ghandu jithallas lill-appellata, bil-hsieb li din tinghata rimedju ekwu
u effettiv. Jirrizulta wkoll li I-appellanta ma ressqitx appell mid-decizjoni tat-
Tribunal li ordna li l-appellata tinghata I-impjieg lura, izda fl-istess hin langas
ma stabbiliet xi forma ta’ komunikazzjoni mal-appellata sabiex din id-decizjoni
tigi ezegwita. Minkejja dan issa gieghda tressaq dan l-appell biex tilmenta li I-
appellata ma kellhiex tinghata zewg rimedji, |-impjieg lura u |-kumpens
monetarju, u dan meta jirrizulta bl-aktar mod car li |-parti tad-decizjoni li tghid
li I-appellata kellha tinghata lura I-impjieg li kellha, bagghet ma gietx esegwita.
Jirrizulta wkoll li t-Tribunal kien gieghed jimxi mal-ordni moghtija lilu mill-Qorti
tal-Appell, li ordnatlu jillikwida kumpens xieraq u gust, u dan fil-kuntest tal-
ambigwita tas-sitwazzjoni fejn il-Qorti tal-Appell ikkunsidrat ukoll li mhux ser
ikun facli ghall-appellata |i tirritorna lura ghax-xoghol mal-assocjazzjoni
appellanta, u li aktarx l-appellata ma tantx hasbet fit-tul gabel talbet dan ir-
rimedju ghaliha. Kien ghalhekk li I-Qorti tal-Appell ordnat lit-Tribunal jillikwida

I-kumpens monetarju li ghandu jithallas lill-appellata ghad-danni li sofriet, kif
fil-fatt jirrizulta li ghamel. L-assocjazzjoni appellanta ma tistax issa tressaq
aggravju fis-sens li r-rimedji disponibbli huma alternattivi u mhux kumulattivi,
ghaliex anki li kieku jirrizulta li l-appellata nghatat I-impjieg li kellha lura, xi
haga li ma sehihtx u li aktarx mhijiex ser isehh, xorta wahda l-appellata ma
nghatatx rimedju ghat-tliet snin li hija kienet minghajr introjtu. L-appellanta
ma tistax targumenta favur rimedju li jkun ifisser li hija tiffranka tliet snin
salarju, meta lill-appellata keccietha mill-impjieg b’'mod sommarju u
m’offritilha |-ebda rimedju prattiku ghall-ingustizzja sofferta minnha. Huwa

ghalhekk li tqis li dan I-ewwel aggravju mhuwiex misthoqq u gieghda tichdu.

It-tieni aggravju: il-quantum tal-kumpens

L-assocjazzjoni appellanta gieghda tilmenta wkoll minhabba I-ammont ta’
kumpens li gie likwidat mit-Tribunal favur l-appellata, bl-argument ewlieni tal-
appellanta jkun li l-appellata m’ghamlet xejn sabiex timminimizza d-danni
sofferti minnha. L-appellanta tghid li mill-provi hareg car |i l-appellata
m’ghamlet xejn biex issib impjieg alternattiv, m’applikat ghall-ebda impjieg u
langas ma rregistrat mal-JobsPlus sabiex tara ssibx impjieg alternattiv. lI-Qorti
gieset li minkejja li I-pretensjoni ghall-kumpens |i I-appellata ressqet kienet
teccedi s-sebghin elf Euro, wara |i hadet konsiderazzjoni tas-salarji li kienet
tippercepixxi li kieku hija bagghet fl-impjieg tal-appellanta, flimkien mar-rata

tal-inflazzjoni, it-Tribunal xorta wahda llikwida kumpens li kien ferm angas

minn dak li ppretendiet |-appellata, wara li kkonsidra r-ragunijiet li tat |-
appellata ghalfejn ma sabitx impjieg alternattiv u qies ic-cCirkostanzi kollha tal-
kaz. Din il-Qorti ma tistax tasal ghall-konkluzjoni li d-decizjoni tat-Tribunal hija
niegsa mil-logika jew mill-motivazzjoni, kif qieghda tippretendi l-appellanta, u

ghalhekk li tgis dan it-tieni aggravju mhuwiex gustifikat u tichdu wkoll.

Decide

Ghar-ragunijiet premessi, din il-Qorti gieghda tiddeciedi dan I-appell billi
tichad l-aggravji mressqa mill-asso¢jazzjoni appellanta u tikkonferma d-

decizjoni appellata fl-intier taghha.

Spejjez tal-ewwel istanza u spejjez ta’ dan l-appell, a karigu tal-assocjazzjoni

appellanta.

Mogrija.

Onor. Dr Lawrence Mintoff LL.D.
Imhallef

Rosemarie Calleja
Deputat Registratur

